
「攬炒巴」勾外力搞眾籌涉違國安法
梁振英：測量師學會名單無「劉祖廸」質疑其身份真偽

正被警方通緝的組織「攬

炒團隊」頭目劉祖廸（綽號

「攬炒巴」）早前聲稱，會

辭去測量師一職，專注推動

「攬炒論述」，並揚言會舉

辦所謂的「 2021．6．12 全

球行動企劃」活動「紀念修

例風波兩周年」云云。全國

政協副主席梁振英日前在社

交平台上發文指，香港測量

師學會的會員名單根本沒有

「劉祖廸」此人，質疑其測

量師身份的真偽。多名政界

人士昨日接受香港文匯報訪

問時批評，攬炒分子離開香

港後依然死心不息，繼續勾

結外國勢力禍害香港，涉嫌

違反香港國安法，呼籲市民

不要參與有關的眾籌。

●香港文匯報記者 倪思言

香港文匯報訊（記者 鄭治祖）大公
報昨日直擊報道指，職工盟舉行放映
會，公然播放黑暴電影《理大圍
城》、《中大保衛戰》及《佔領立法
會》。民建聯立法會議員周浩鼎表
示，職工盟組織播放黑暴電影，散播
煽動嚴重暴力及涉嫌恐怖主義訊息，
可能抵觸香港國安法中禁止教唆或宣
揚恐怖主義的條款，呼籲執法機關調
查及採取適當行動。
周浩鼎昨日在立法會向傳媒表示，

根據報道職工盟組織電影放映會，近
日更播放數部涉及黑暴的電影，包括
《理大圍城》、《中大保衛戰》及
《佔領立法會》等。周浩鼎指，職工
盟組織播放黑暴電影，涉嫌干犯香港
國安法第二十四款至二十七款訂明，
各種支援、煽動或宣揚恐怖主義及嚴
重暴力行為的活動皆屬違法，職工盟
更企圖透過播放黑暴電影惡行，繼續
宣揚顛覆中央政府及暴力抗爭的意
識，荼毒下一代，行為卑劣，故要求

執法機關盡快進行刑事調查，依法辦
事，嚴正執法，打擊惡行，維護國家
安全。
職工盟早於本月初在facebook宣傳

「影畫夜話」活動的廣告，指4月放映
《理大圍城》、《中大保衛戰》和
《佔領立法會》紀錄片，留言稱會
「不定時舉辦非公開放映及映後談，
討論各種議題」。從職工盟的宣傳資
料顯示，「抗爭」紀錄片將舉辦五
場，收費為每位100元，收入會給予場
地提供者和發行商，首場已於本月11
日舉行，只限職工盟會員參加，有關
活動頗為隱蔽，五場放映會均不公開

放映地點，會待會員報名後才個別通
知。

通訊局促交代場次及負責人資料
職工盟昨日透過facebook表示，昨

日下午，通訊事務管理局電影、報
刊及物品管理辦事處派出6名職員到
職工盟辦事處，要求他們交代未來
《理大圍城》的放映場次及負責人
資料，指有權派人到放映會現場，
監察有無出示放映許可證及檢查參
加者身份證。職工盟揚言「唔會
縮」，但原訂昨晚放映會延期舉
行。

攬炒派區議員口就講「齊
上齊落」，但一出事就大難
臨頭各自飛，「手足」秒變
「手joke」。近日有網民似
乎忍受唔住一直俾人呃，決
定喺連登討論區度大爆攬炒

派元朗區議員張秀賢嘅劣行，話佢借錢唔還
之餘，仲打算走佬走數，食盡人血饅頭咁
話。
連登網民「刀仔鋸大樹～」日前以「元

龍選區居民表示：×你老×張秀賢」為題
出post，嬲爆爆咁話：「你（張秀賢）自
從當選以嚟，不停問你班義工團隊以各種
名目借錢，東借一忽、西借一忽，集腋成
裘，本來都冇諗住爆你出嚟，點知你夾夾
埋埋借左（咗）7位數，準備成家移民走佬
走數？你對唔對得住班手足啊！」佢仲指
責張秀賢「成日喺度食人血饅頭，之前代
購啲越南口罩質量又差到仆×，中間又食
唔少夾棍。」
「刀仔鋸大樹～」同時質疑張秀賢眾籌款

項去向，話佢上年以「支付誹謗案相關費
用」為由舉辦眾籌，但所得嘅十四萬七千幾
港元就唔知去咗邊，當初張秀賢所講嘅3個
月公布一次財政報告又完全唔見咗影。而睇
返張秀賢fb，又真係無見過佢提任何財政報
告喎，咁到底啲錢去咗邊呢？真係令人好懷
疑囉。

大部分黃絲盲撐 唔願睇清真相
雖然「刀仔鋸大樹～」好努力咁陳述一

件又一件事去證實張秀賢嘅劣行，但係大
部分黃絲就懶理佢所講，仲攻擊返佢係
「五毛」，不斷扭曲佢嘅目的係要分化大
家。難怪當俾人呃時，黃絲依然會選擇繼
續盲撐啦，因為佢哋根本唔願打開眼睇清
真相，「蠢黃」呢個名真係十分配合佢
哋。 ●香港文匯報記者 倪思言

香港文匯報訊 黃媒《立場新聞》昨日刊
出「香港公關及傳訊業總工會」的文章，
內文對《2020年入境（修訂）條例草案》
下，有關賦權保安局局長就運輸工具提供
乘客資料訂立規例的條文，作出失實和誤
導性的敘述，更聲稱「十分擔憂」港府日
後會否利用法例，限制攬炒派中人等「潛
在罪犯」離港云云。對此，保安局回應
指，對於居心叵測的人故意誤導市民，蠱
惑人心，必須強烈譴責，以正視聽。
保安局發言人指出，條例草案下建議加
入有關賦權條文，目的是為了履行香港特
別行政區在《國際民用航空公約》下的國
際責任，以推行預報旅客資料系統。政府
在提交立法會條例草案委員會的文件和在
草案委員會的會議上，已多次向立法會議
員和公眾清楚解釋，有關系統的目的是要

求來港而非離港的航機提供乘客資料，並
不會對香港居民出入境自由有任何影響。
對於個別組織刻意發放失實信息及故意曲
解有關條文的立法目的和背景，藉此散播
謠言，誤導市民，企圖抹黑立法程序，保
安局對此表示極度不滿，須直斥其非。
發言人強調，香港居民的旅行和出入境
自由受基本法第三十一條所保障。在政府
向立法會提交條例草案前，我們已確定所
有條文均符合基本法，包括有關人權的條
文。因此，局方認為沒有需要在主體法例
提及有關權力不會對香港居民、以及有權
進入並留港人士的權利造成任何影響。
《2020年入境（修訂）條例草案》將
於4月28日立法會會議上恢復二讀。如獲
立法會通過，修訂條例將於8月1日生
效。

周浩鼎：職工盟播黑暴電影涉違國安法

黃媒屈修例限港人出入境 保安局斥誤導

劉祖廸早前在社交平台上發出題為「辭職與
覺悟：生死有命，竭力而為」的帖文，稱

在香港、新加坡、英國工作5年多後決定辭
職，過往一直受到正職與公司束縛，未能有太
大空間及時間全力為香港奮鬥，聲稱自己一直
是「倒貼金錢幫助香港」。他已開設眾籌平台
賬戶，並稱未來的工作將放在包括「國際倡
議」、「國際動員與傳承」及「推動香港民族
實業」。
劉祖廸聲言，辭職後將專注舉辦一個所謂
「2021．6．12全球行動企劃」活動，以「紀
念修例風波兩周年」云云。他稱，活動現時已
獲得來自英、美、日、德、加、荷、澳等12
個國家和地區20多個城市的「同路人」支
持，個人會額外負責舉辦倫敦集會。

對於劉祖廸聲稱辭去測量師一事，梁振英在
社交平台上發文指，經委託人調查後發現，香
港測量師學會的會員名單根本沒有「劉祖廸」
此人，質疑其測量師身份的真偽。
民建聯立法會議員劉國勳認為，攬炒派在過

去煽動一連串的黑暴，令社會動盪不已，批評
他們一走了之後仍然不放過香港，繼續以不同
形式「吸金」及「食人血饅頭」，試圖繼續透
過籌款及勾結外國勢力去搞破壞。
他指眾籌平台的款項並不透明，參與眾籌有

機會犯法，呼籲大家切勿助長相關行為。

促當局加強監管眾籌平台
新民黨立法會議員容海恩表示，一些攬炒分

子離開香港後仍然死心不息禍害香港，透過不

同的手段來鼓吹攬炒，煽動大眾推翻特區政
府，相關行為有明顯的犯罪意圖。對於「攬炒
巴」聲言獲得多個國家和地區支持舉辦所謂的
「2021．6．12全球行動企劃」，她認為有關
行為涉嫌勾結外國勢力，有可能違反香港國安
法，並促請當局加強監管眾籌平台。

證據顯示「攬炒巴」誠信有問題
公民力量成員陳志豪指，種種證據顯示出

「攬炒巴」的誠信有問題，不排除其想利用或
欺騙示威者的支持，透過眾籌平台獲益。陳志
豪批評，有關組織口口聲聲稱自己熱愛香港，
但出事時卻第一時間離開香港，並與「手足」
割席，行為十分虛偽，反映出他們根本缺乏承
擔能力。

有啲黃絲KOL久唔久就會出嚟試水溫，絕對
唔會放過任何一個可以cap水嘅機會。好似上
年因涉嫌違反香港國安法而着咗草嘅「攬炒
巴」劉祖廸咁，佢最近就聲稱自己將會辭職，
全力為香港服務，揚言會用一至兩年時間去推
動「國際倡議」、「國際動員與傳承」，以及

發展「香港民族實業」三大範疇嘅工作，仲煽動班黃絲快啲科水
支持佢嘅大計劃。
fb專頁「無神論者的巴別塔」日前就出post回應，話對「攬炒
巴」走上課金之路感覺有啲黯然。點解？因為「攬炒巴」幾個月
前先大大聲話自己自從俾「與港同行」（Stand With Hong
Kong）踢走之後，一蚊課金都無收過，又話自己有專業資格，不
存在呃錢嫌疑云云，當日企喺道德最高點，點知今日都係要墮入
「塵世」。「無神論者的巴別塔」就形容：「課金系統就好似街
頭賣藝，有人Buy你果（嗰）套肯比（畀）錢就無問題，而唯一
問題只係你呃人賣假貨，外人就有權踢爆你。」佢仲語帶諷刺咁
話：「你話籌旗救『手足』、『打國際線』，點知收到課金就落
格、走去炒股或者自己風流快活，呢啲就係呃人。」雖然無指名
道姓，但係呢番說話真係令人想入非非，到底係講緊邊個呢？
對於「攬炒巴」話要進行三大「任務」，「無神論者的巴別

塔」就話：「老實，吹到咁大，真係令我往後好難唔監察你。」
佢仲話家班「國際線KOL」，成日話自己見呢個嗰個政要，結
果幫香港爭取咗乜嘢番（返）黎（嚟）？世界各地舉行咗啲乜嘢
「民族集會」，又有幾多同班「國際線KOL」有關？佢又針對
「攬炒巴」所講要發展所謂嘅「香港民族實業」，直頭係講緊做
生意，並且質疑「從來只聽過猶太人搞實業發咗達後資助番
（返）以色列復國運動，從來（無）聽過有人靠課金要人打本比
（畀）你做生意發達」，加上「攬炒巴」乜嘢說服介紹都無，究
竟佢搞緊嘅係「民族實業」定係種金騙局，根本無人會知。

促向公眾解釋啲錢拎返嚟點用
不過佢最尾都提到，家「攬炒巴」都只係喺籌款階段，絕對
唔會一開始就打死佢係呃人錢，但一如之前所講，目標吹得愈高
尚偉大，就愈有責任向公眾解釋究竟啲錢拎番（返）黎（嚟）會
點用，佢仲話希望一年半載後再提「攬炒巴」時，唔會喺前面加
「騙徒」兩個字上去。
對於「攬炒巴」今次嘅「鴻圖大計」，網民就似乎唔多歡迎，

「Kwokchun Cheng」就批評：「嘥×氣，以前啲人搞革命係去外
國籌錢返嚟做嘢，而（）家啲『國際線』調返轉，喺外國呢啲自
由地方生活，仲要攤大手板問受緊苦難嘅香港人拎錢，佢都講到明
課金係畀佢『糊（餬）口』啦，根本唔使對呢啲人有咩期望，搵食
味重。」「Yan Ting Lam」就話：「話自己『攬炒』、上前線，我
都識講啦！去外國乜都講得，吹到自己俾人逼（迫）害仲得，等你
班傻×送錢俾（畀）我致富、炒樓，得左（咗）！」

曾被黃絲批「攬炒騙徒」
其實網民有咁嘅反應真係唔出奇㗎，因為「攬炒巴」過去都淨係

得把口，無做出啲咩「成績」之餘，仲成日衝出嚟「抽水」、「收
割光環」。好似佢喺上年底就話要發起所謂嘅「金融攬炒」，話要一人一信狙
擊「螞蟻千億IPO」，幻想咁樣就可以搞到人哋上唔到市。雖然咁啱得咁蹺，
螞蟻集團最尾真係未能成功上市，不過大家都知道根本就唔關「攬炒巴」事，
但一向厚面皮嘅「攬炒巴」就罔顧事實，第一時間出嚟「收割光環」兼認叻，
搞到一班黃絲都頂佢唔順，批評佢係「攬炒騙徒」外，仲幫佢改咗個花名叫
「攬鈔巴」，話佢拎「手足」啲錢喺泰晤士河度風流快活，到底「游說」咗啲
乜呢？亦都有連登仔睇唔過眼，批評劉祖廸「當全香港黃絲都係弱智」。
不過「人一黃，腦便殘」嘅講法又真係無錯，即使「攬炒巴」多次俾人篤

爆係呃錢，但總有啲盲目嘅黃絲唔理三七二十一，一見到有眾籌就即刻撲去
課金支持。真係難怪班黃絲KOL久唔久就以各種理由籌款，成班「黃絲」水
魚咁款咁喎，唔呃佢哋呃邊個呢？ ●香港文匯報記者 倪思言

「攬炒巴」劉祖廸在修
例風波期間成立「攬炒團
隊」，曾宣稱會領導「攬
炒團隊」打「國際線」及
「本土線」，並會變身為
香港的「地下抗爭組織」

及外國勢力的「中間人」。不過，劉祖廸過
去曾為爭奪約1,600萬港元的眾籌資金而與
「手足」「與港同行」（Stand with Hong
Kong）分家，並在網上掀起糾紛。

劉祖廸去年被捕潛逃英國後，在社交平台
fb上宣布「攬炒團隊」和「與港同行」正式
分家，並稱已就眾籌資金如何分配在
Telegram進行公眾投票，以「結果壓倒性支
持五五均分，而不是單方面控制」為由，提
出將早前和「與港同行」合共眾籌所得到
的1,600萬元「五五分賬」。不過，「與港
同行」則聲稱，眾籌所得金錢與公帑無
異，加上眾籌資金透過「GoFundMe」籌集
所得，受到美國當地法律約束，因此拒絕

劉祖廸提出的資金重新調配方案。
「與港同行」又稱，全團成員同意設立財務

管理委員會，並建立一套嚴格的制度管理資
金，以確保管理財務的決定公平合理，直言如
劉祖廸及其新團隊如果要動用眾籌所得資金，
須按制度申請撥款，並經財務管理人員審核。
劉祖廸其後回應，對於「與港同行」堅持全

面控制眾籌資源表示「遺憾接受」，並揚言即
使資源被削至零，仍會咬緊牙關開拓新局勢。

●香港文匯報記者 倪思言

曾為爭1600萬眾籌金與「手足」分家口角
��
"

●有關系統的目的是要求來港而非離港的航機提供乘客資料，並不會對香港居
民出入境自由有任何影響。圖為機場離境大堂。 資料圖片

◀對於「攬炒巴」話要進行三大
「任務」，「無神論者的巴別塔」
就話：「老實，吹到咁大，真係令
我往後好難唔監察你。」

「無神論者的巴別塔」fb截圖

▲「劉祖廸」早前在社交平台上發出
題為「辭職與覺悟：生死有命，竭
力而為」的帖文。「劉祖廸」fb截圖


